
Najukkami ataatsimiititaliap 2019-imi novembarip aallaqqaataani ataatsimiissimanerani 

imaqarniliaq, Maniitsoq 

                Qeqqata Kommunia 1 

Takussutissiaq - ataatsimiinneq ammasoq: 

 

Imm 01 Oqaluuserisassat akuersissutigineri 

  

Imm. 02 Ileqqoreqqusanik qimerluuataarinninneq 

 

Imm. 03 Siulittaasussamik qinersineq 

 

Imm 4 Siulittaasup tullianik qinersineq 

 

Imm. 05 Ataatsimiinnissanut pilersaarutinik / ukiumut pilersaarutinik pilersitsineq 

 

Imm. 06 Najukkami ataatsimiititaliap sammisassaanut isumassarsianik qimerluuineq 

 

Imm. 07 AA-mut suliaq saqqummiussassaq – 2019-imi aningaasanik atuineq 

 

Imm 08  Tamalaat 

Ataatsimiinneq borgmesterip allaffiani ulloq 11. novembari, 2019 ingerlanneqarpoq nal. 16:15 

aallartilluni 

 

Ataatsimiinermi peqataasut: 

Hanne Heilmann 

Hans Heilmann 

Josva Lyberth 

Nikolaj Rosing 

Peter Poulsen 

 

 

Nalunaaruteqarlutik peqataanngitsut 

 

 

Nalunaaruteqaratik peqataanngitsut 

Imm 01 Oqaluuserisassat akuersissutigineri 

 

Aalajangiineq 

 

Oqaluuserisassat akuerineqarput. 

Imm. 02 Ileqqoreqqusanik qimerluuataarinninneq 

 

Ileqqoreqqusanut oqaaseqaatit 

§13-imi oqaasertaliussat ilaasortanit eqqarsarnartinneqarput. 

Qallunaatoortaani allaqqavoq siulittaasoq ataatsimiinnissamut peqataaqqusilluni sinniisussamut 

siullermut aggersaasinnaasoq, ilaasortat arlaat takkussinnaajunnaassagaluarpat. Kalaallisoortaani 

allaqqavoq siulittaasumit sinniisussaq siulleq aggersarneqassaaq. Ilaasortat tamanna 

paasilluarusuppaat. 

 

Aalajangiineq 

 

Qeqqata Kommuniani Najukkami ataatsimiititalianut ileqqoreqqusat misissorneqareerput, 

allattoqarfiup misissussavaa §13-imi oqaasertaliussat qanoq paasineqassanersut. 

Imm. 03 Siulittaasussamik qinersineq 

 

Najukkami ataatsimiititaliami ilaasortani angajullersaalluni Josva Lyberth-ip qinersineq aquppaa. 

Hanne Heilmann-ip Josva Lyberth siulittaasussatut innersuuppaa. 

 

Aalajangiineq 

 

Josva Lyberth tamanit isumaqatigineqartumik Maniitsumi Najukkami ataatsimiititaliami 

siulittaasutut qinerneqarpoq. 

Imm. 4 Siulittaasup tullianik qinersineq 

 

Hans Heilmann-ip Peter Poulsen siulittaasup tulliatut innersuuppaa. 

 

Aalajangiineq 

 

Peter Poulsen tamanit isumaqatigineqartumik Maniitsumi Najukkami ataatsimiititaliami siulittaasut 

tulliatut qinerneqarpoq. 

 

 

  



Najukkami ataatsimiititaliap 2019-imi novembarip aallaqqaataani ataatsimiissimanerani 

imaqarniliaq, Maniitsoq 

                Qeqqata Kommunia 7 

Imm. 05 Ataatsimiinnissanut pilersaarutinik / ukiumut pilersaarutinik pilersitsineq 

 

Najukkami ataatsimiititaliaq aallartilluarniassammat Najukkami ataatsimiititaliap kissaatigaa 2019-

ip naanissaata tungaanut akuttunngitsumik ataatsimiittarnissat Borgmesterip allaffiani 

ingerlanneqartassasut. 

Najukkami ataatsimiititaliap kissaatigaa 2020-miit qaammatit tamaasa ataasinngornermi siullermi 

Oqaluffitoqqami ataatsimiittassallutik. Oqaluffitoqqami ataatsimiittarnissaq kissaatigineqarpoq 

innuttaasunut qaninnerunissaq pillugu, ataatsimiinnermut tusarnaarusussanik imaluunniit 

Najukkami ataatsimiititaliamut attaveqarusussagunik. 

 

Aalajangiineq 

 

2020-mi aasaanerani sulinngiffeqarnissap tungaanut ataatsimiittarnissanut 

pilersaarusiortoqareerpoq: 

2. ataatsimiinnissaq: pingasunngorneq ulloq novemberi 20, 2019 nal. 16.15 Borgmesterip allaffiani 

ataatsimiinnissap pingajua: ataasinngorneq ulloq decembarip aappaani, 2019 nal. 16.15 

Borgmesterip allaffiani 

4. ataatsimiinnissaq: ataasinngorneq ulloq januari arferna, 2020 nal. 16.15 Oqaluffitoqqami 

5. ataatsimiinnissaq: ataasinngorneq februari pingajuat, 2020 nal. 16.15 Oqaluffitoqqami 

6. ataatsimiinnissaq: ataasinngorneq martsi aappaani, 2020 nal. 16.15 Oqaluffitoqqami 

7. ataatsimiinnissaq: ataasinngorneq aprili arfernani, 2020 nal. 16.15 Oqaluffitoqqami 

8. ataatsimiinnissaq: ataasinngorneq majip sisamaani, 2020 nal. 16.15 Oqaluffitoqqami 

9. ataatsimiinnissaq: ataasinngorneq junip aallaqqaataani, 2020 nal. 16.15 Oqaluffitoqqami 

Imm. 06 Najukkami ataatsimiititaliap sammisassaanut isumassarsianik qimerluuineq 

 

Najukkami ataatsimiititaliaq sammisassanut assigiinngitsorpassuarnik isumassarsiaqareerpoq. 

Matumani ilaatigut makku eqqaaneqarsinnaapput: 

- Lokalraadiup ineriartortinneqarnissaa 

- Aaqqissuussanut nipilersuutit 

- Karneval 

- Annersuaqarfimmik ineriartortitsineq 

 

Aalajangiineq 

 

Aalajangerneqarpoq ataatsimiinerup tullissaani isumassarsiaq siunissamullu qaninnerusumut 

takorluukkat eqqartorneqassasut. 

Imm. 07 AA-mut suliaq saqqummiussassaq – 2019-imi aningaasanik atuineq 

 

Najukkami ataatsimiititaliaq arlalinnik kissaateqarpoq ukioq manna aningaasaliissutit nammineq 

atugassiat qanoq atorneqarsinnaanerinut. 

 

Najukkami ataatsimiititaliap kissaatigaa Maniitsumi lokalraadiukkut sapaatip akunnikkaartumik 

aallakaatitsisarusullutik. 

Lokalraadiu nipilersuutinik taamaallaat tusaarnaagassanik aallakaatitsisarpoq. Najukkami 

ataatsimiititaliap kissaatigaa Lokalraadiu siornatigutuulli annerusumik innuttaasunut 

paasissutissiisarfittut atorneqarnerulissasoq. Tassunga ilaatigut patsisaavoq Maniitsumi 

innuttaasorpassuit Facebook-eqannginnerat taamaattumillu illoqarfimmi sammisassat pillugit 

paasissutissiivigineqartarnatik. 

Lokalraadiumi sapaatip akunneranut aallakaatitsisarnerit Najukkami ataatsimiititaliap innuttaasunut 

oqaaseqartartorisinnaavaat.  Innuttaasut Najukkami ataatsimiititaliamut isumassarsiatik 

apeqqutilluunniit pillugit sianersinnaanissaat periarfissaasinnaavoq.  Innuttaasut 

oqaasissaqaqataanerannik tamanna siuarsaasinnaavoq najukkamilu oqaasissaqaqataanermut 

nukittorsaataalluni. 

 

Najukkami ataatsimiititaliap kissaatigaa Innuttaasoqatigiit iliveqarfitoqqamik 

iluarsartuussinissaannut tapersersuinissaq. 

Innuttaasoqatigiit iliveqarfitoqqap iluarsartuunneqarnissaa sulissutiginikuuaat Najukkamilu 

ataatsimiititaliap tamanna tapersersorusullugu, naammassineqarsinnaaniassammat.  

Iliveqarfitoqqamik iluarsartuussineq Maniitsumut kusassaataassaaq. 

  

Najukkami ataatsimiititaliap Annersuaqarfik ineriartortikkusuppaa. 

Soqutigisaqaqatigiinnik pilersitsisoqarnikuuvoq, Maniitsumi peqatigiiffiit assigiinngitsut 

ilaaffigisaannik, taakkua Annersuaqarfiup innuttaasunut takornarissanullu ukiukkut aasakkullu 

sammisassaqarfigisinnaasaattut immikkoortutut ineriartortinneqarnissaanut sulissuteqartuullutik.  

Najukkami ataatsimiititaliaq suliamut tassunga akulerunnikuuvoq, atortussanillu 

kissaatigineqartunik pisinissamut tapeeqataarusulluni, taamaalilluni Annersuaqarfik 

isumaginninnikkut timikkullu sammisassaqarnerup iluani najugaqartunut katersuuffiusinnaalluni. 

 

 

Najukkami ataatsimiititaliap kissaatigaa ukioq manna sammisassanut tulliuttunut nammineq 

atugassatut aningaasaliissutit atorneqassasut: 

 

Sammisaq Atortussat/amerl. Akigissangatitat 

Lokalraadiumi 

aallakaatitsineq.  Najukkami 

ataatsimiititaliaq Maniitsumilu 

sammisassat allat pillugit 

innuttaasunut 

paasissutissiineq. 

sap.ak. akunnerit ataaseq 

marlulluunniit 

25.000 kr. 

Iliveqarfitoqqamut ungalussat 

nutaat 

80 meteri miss. Atortussat: 

Qalipaat, qisuk, kikissat, 

qinnillit 

34.000 kr. 

Iliveqarfitoqqamut ungalussat 

nutaat 

Atortussat: Qalipaat, qisuit, 

kikissat, qinnillit 

25.000 kr. 

Annersuarmi 

sammisassaqartitsivissamut 

qajarissat plastikkit 

6-t 18.000 k.r 

Annersuarmi 

sammisassaqartitsivissamut 

umiarissat 

Pingasut 9.000 kr. 

Annersuarmi 

sammisassaqartitsivissamut 

immami sikkilit 

Marluk 17.000 kr. 

Annersuarmi 

sammisassaqartitsivissami 

tupernut kissamik supoortut 

Sisamat 15.000 kr. 

Atortussaasivissaq 20 fods 

container 

Ataaseq + nunaminertamik 

atugassiissut 

30.500,- kr. 

Atortussanik assartuineq  15,000 kr. 

Katillugit  188.500,- koruunit 

 

 

Aalajangiineq 

 

Aningaasaqarnermut ataatsimiititaliamut innersuussutigineqarpoq Najukkami ataatsimiititaliap 

aningaasaliissutit nammineq atugassiat qulaani allaqqasunut atorsinnaassagai. 

Imm 08  Tamalaat. 

 

Isumaqatigiissutigineqarpoq tullissaanimut ataatsimiinnissamut Aningaasaqarnermut 

ataatsimiititaliap aalajangiinera eqqartorneqassasoq Najukkamilu ataatsimiititaliap suliassaanut 

alloriaqqinnissat eqqartorneqassasut. 

 

Ataatsimiinneq nal. 18.45 naammassineqarpoq. 


